
A.L. 274 tal-2014

ATT DWAR L-IMPIEGI U R-RELAZZJONIJIET 
INDUSTRIJALI 

(KAP. 452)

Regolamenti tal-2014 li jemendaw 
ir-Regolamenti dwar Trattament Ugwali fl-Impiegi 

BIS-SAĦĦA tas-setgħat mogħtija bl-artikoli 31 u 48(2) tal-Att
dwar l-Impiegi u r-Relazzjonijiet Industrijali, il-Ministru għad-
Djalogu Soċjali, Affarijiet tal-Konsumatur u Libertajiet Ċivili
għamlet ir-regolamenti li ġejjin: 

Titolu.

L.S. 452.95

1. It-titolu ta’ dawn ir-regolamenti huwa Regolamenti tal-
2014 li jemendaw ir-Regolamenti dwar Trattament Ugwali fl-Impiegi u
għandhom jinqraw u jinftehmu ħaġa waħda mar-Regolamenti dwar
Trattament Ugwali fl-Impiegi, hawn ‘il quddiem imsejjħa bħala "r-
regolamenti prinċipali". 

Jemenda n-nota 
marġinali tar-
regolament 1 tal 
verżjoni Ingliża 
tar-regolamenti 
prinċipali. 

2. Fis-subregolament (2) tar-regolament 1 tal-verżjoni Ingliża
tar-regolamenti prinċipali, in-nota marġinali tiegħu għandha tiġi
sostitwita bin-nota marġinali "S.L. 452.100". 

Jemenda 
regolament 2 
tar-regolamenti 
prinċipali. 

3. Fis-subregolament (1) tar-regolament 2 tar-regolamenti
prinċipali, fit-tifsira "trattament diskriminatorju", minnufih wara l-
paragrafu (ċ) għandu jiżdied il-paragrafu ġdid li ġej - 

 "(d) f’dak li għandu x’jaqsam mar-raġuni ta’ sess, kull
trattament anqas favorevoli ta’ persuna li tkun għaddiet jew li
tkun qed tgħaddi minn tibdil tas-sess li għal għan ta’ dawn ir-
regolamenti għandha tfisser meta persuna tkun qed tikkunsidra
jew ikollha l-intenzjoni li tgħaddi minn, tkun għaddejja jew tkun
għaddiet minn proċess, jew parti minn proċess, bl-għan li
jinbidel is-sess ta’ dik il-persuna billi jinbidlu attribwiti
fiżjoloġiċi jew oħrajn tas-sess;". 

Jemenda 
regolament 3 
tar-regolamenti 
prinċipali.

4. Fis-subregolament (1) tar-regolament 3 tar-regolamenti
prinċipali, il-kliem "inkluż trattament diskriminatorju relatat mat-
tqala jew leave tal-maternità kif imsemmi fir-Regolamenti dwar il-
Ħarsien tal-Maternità (Impieg)," għandhom jiġu sostitwiti bil-kliem
"inkluż trattament diskriminatorju relatat ma’ tibdil tas-sess u ma’
tqala jew leave tal-maternità kif imsemmi fir-Regolamenti dwar il-
Ħarsien tal-Maternità (Impieg),". 

